Súðavíkurhreppur  -  fundargerð hreppsnefndar

7.   fundur  kjörtímabilið 1998 – 2002. 

18.  nóvember, kl. 15.00.
 haldinn í fundarsal hreppsnefndar Njarðarbraut 14.

Árið 1998,   18. nóvember  kl. 15.07 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Guðjón Kjartansson, Anna Lind Ragnarsdóttir, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð. Engar athugsemdir eru gerðar við fundarboð.

Oddviti bar fram eftirfarandi dagskrárbreytingartillögu þess efnis að við boðaða dagskrá bætist tveir dagskrárliðir,  þ.e. samningur við Jarðboranir hf vegna borunnar og bréf Samorku dags. 9. nóvember sl.

Samþykkt samhljóða.

       Dagskrá:

1.
Bréf hreppsnefndarmanns dags. 19.október sl., þar sem óskað er leyfis frá störfum í hreppsnefnd.

Gjaldskrá leikskóla.

3.
Bréf Ferðaþjónustunnar í Reykjanesi ehf. til hreppsnefndar dags. 03.09.1998.

4.
Kaup Súðavíkurhrepps á nettengingum.

5.

5.1
Fundur félagsmálanefndar 19.október 1998.

5.2
Fundur almannavarnarnefndar 20. október 1998.

5.3
Fundur fræðslu- og tómstundanefndar 16.nóvember. 1998.

6.
Bréf frá Studio Dan vegna aðstöðu í Súðavíkurskóla fyrir ljósabekki.

7.
Minnisblað vegna ferðar á fund fjárlaganefndar í Reykjavík og fleiri aðila 5. og 6. nóvember sl.

8.
Bréf Jöfnunarsjóðs sveitarfélaga vegna heimavistar.

9.
Svör sem borist hafa vegna samráðs um minningarreit við Túngötu.

10.
Fjármálaráðstefna sveitarfélaganna 26. og 27. nóvember nk.

11.
Ósk um kaup á húseignum í gömlu byggðinni.

11.1
Ósk um kaup á  Aðalgötu 30

11.2
Ósk um kaup á Aðalgötu 34.

12.
Bréf til Orkubús Vestfjarða vegna Eyri í Seyðisfirði.

13.
Bréf vegna íbúðarhúss í Eyrardal.

14.
Bréf Barnaverndarstofu dags. 29.9.1998 vegna barnaverndarnefndar.

15.
Bréf Guðna Á. Haraldssonar hrl. dags. 19. október sl.

16.
Bréf Helga Birgissonar hrl. dags. 21. september sl.



1. Bréf hreppsnefndarmanns dags. 19.október sl., þar sem óskað er leyfis frá störfum í hreppsnefnd.

Fram kemur hjá Önnu Lind að hún óskar leyfisins til 1. júní 1999.  Oddviti gerði að tillögu sinni að Önnu Lind verði veitt umbeðið leyfi til 1. júní 1999.

Hér vék Anna Lind af fundi.

Hreppsnefnd samþykkir samhljóða umbeðið leyfi á grundvelli 34. gr. sveitarstjórnarlaga. 

Á grundvelli sveitarstjórnarlaga tekur næsti maður H-lista sæti Önnu Lindar, en það er Fjalar Gunnarsson.

Hér mætti Fjalar Gunnarsson á fund hreppsnefndar og bauð oddviti hann velkominn.

2. Gjaldskrá leikskóla.

Gjaldskráin lögð fram.  Oddviti bar fram tillögu um að gjaldskráin verði samþykkt eins og hún liggur fyrir og taki gildi 1. janúar 1999.

Samþykkt samhljóða.

3. Bréf Ferðaþjónustunnar í Reykjanesi ehf. til hreppsnefndar dags. 03.09.1998.

Sveitarstjóra falið að svara bréfinu og jafnframt er honum falið í samvinnu við ferðamálafulltrúa og ferðaþjónustuaðila að bæta skráningu upplýsinga varðandi hreppinn.  

Hér mætti Heiðar Guðbrandsson á fund hreppsnefndar.

Heiðar mótmælir því að ekki skuli vera haldið við þá venju að bíða a.m.k. 15 mín   eftir því að sveitarstjórnarmenn mæti á fund hreppsnefndar. 

Oddviti óskaði bókunar þess efnis að við það verði miðað að fundur hreppsnefndar hefjist á boðuðum tíma. Frávik frá þessu verða borin undir hreppsnefnd hverju sinni.  

Heiðar óskaði svohljóðandi bókunar:   

Ag minni hálfu er það forsenda að hreppsnefndarfundir byrji á réttum tíma og að menn geti gengið út frá því að vægi atkvæða í hreppsnefnd ráði ekki hvort beðið er eftir hreppsnefndarmönnum eður ei.

4. Kaup Súðavíkurhrepps á nettengingum.

Oddviti gerði að tillögu að minnisblað sveitarstjóra dags. 6. október sl., verði samþykkt þó þannig að haft verði samráð við notendur.  Jafnframt að hækka endurgreiddan kostnað hreppsnefndarmanna sem nemur áskriftinni frá 1.1.1999.

Einnig að kannað verði með að halda námskeið í notkun netsins.

Samþykkt samhljóða.

5. Fundir nefnda:

5.1 Fundur félagsmálanefndar 19.október 1998. 

Fundargerðin lögð fram.   Oddviti gerði að tillögu sinni að fundargerðin verði samþykkt, og jafnframt að sveitarstjóra verði falið í samráði við félagsmálanefnd að tryggja starfskraft til að sinna heimilisaðstoð.

Samþykkt með fjórum atkvæðum H-lista, Heiðar Guðbrandsson sat hjá.

Heiðar óskaði svohljóðandi bókunar: 

Ég fagna því að lögum um heimilisaðstoð verði framfylgt og ráðin starfsmaður til að sinna þeim verkum, en felst ekki á að væntingar séu gerðar um aðstoð sem fyrirfram er ljóst að ekki  verður hægt að standa við.  Ég sætti mig ekki við að viðmiðun um þjónustu sé miðuð við 67 ára aldur og bendi á það að umræðan í þjóðfélaginu í dag er um þjónustu við fatlaða. 

5.2 Fundur almannavarnarnefndar 20. október 1998. 

Fundargerðin lögð fram.  

Heiðar vekur athygli á lögum um sveitarstjórnarmál þar sem gert er ráð fyrir hvernig umræður skulu ritaðar í fundargerð.

Oddviti lagði til að fundargerðin verði samþykkt.   Samþykkt með fjórum atkvæðum H-lista, Heiðar Guðbrandsson sat hjá.

5.3 Fundur fræðslu- og tómstundanefndar 16.nóvember. 1998.

Fundargerðin lögð fram.

Sveitarstjóri gerði grein fyrir reglum um útleigu íþróttahúss.  

Oddviti gerði að tillögu sinni að reglurnar  verði samþykktar með þeirri breytingu að íþróttahúsið leggi alltaf til sjúkrakassa.

Samþykkt með fjórum atkvæðum H-lista Heiðar sat hjá.

Heiðar gerði svohljóðandi grein fyrir atkvæði sínu:

Ég vil fagna því að þessar reglur hafi séð dagsins ljós en get ekki fallist á 8. gr. og hefði viljað sjá hana fellda út.

Varðandi 2. tölulið fundargerðar fræðslu- og tómstundanefndar leggur oddviti til að formaður og varaformaður fari á námskeiðið.

Varðandi 7. tölulið fundargerðar fræðslu- og tómstundanefndar verði sveitarstjóra og oddvita falið að kanna frekar ástand hússins og hvort það henti vel til starfsemi félagsmiðstöðvar.

Oddviti leggur til að fundargerðin verði samþykkt með áorðnum breytingum.

Samþykkt samhljóða.

6. Bréf frá Studio Dan vegna aðstöðu í Súðavíkurskóla fyrir ljósabekki.

Hreppsnefnd vísar erindinu til fræðslu- og tómstundanefndar og skólastjóra til umsagnar.  Jafnframt er sveitarstjóra falið að kanna frekar hvernig hægt er að koma bekkjunum fyrir með góðu móti.

7. Minnisblað vegna ferðar á fund fjárlaganefndar í Reykjavík og fleiri aðila 5. og 6. nóvember sl. 

Sveitarstjóri gerði grein fyrir ferðinni og viðræðum við stjórnvöld.   

Hreppsnefnd er sammála um að beina því til hafnarstjórnar að kanna flokkun hafnarinnar í flokkunarkerfi Siglingastofnunar og athuga hvort sú flokkun og flokkunarforsendur séu í samræmi við aðstæður og atvinnuhætti í byggðarlaginu. . 

8. Bréf Jöfnunarsjóðs sveitarfélaga vegna heimavistar.

Sveitarstjóri gerði að tillögu sinni að frestað verði til 8. desember að afgreiða bréf jöfnunarsjóðs sveitarfélaga.  Jafnframt verði þess óskað við stjórn sjóðsins að Súðavíkurhreppur fái afrit af greinargerð lögmanns sjóðsins varðandi erindi hreppsins.

Samþykkt samhljóða.

9. Svör sem borist hafa vegna samráðs um minningarreit við Túngötu.

Hreppsnefnd fagnar því samráði sem náðst hefur með aðilum varðandi útfærslu minningarreits.   Fram kemur að aðilar hafa misjafnar skoðanir varðandi útfærslu og staðsetningu reitsins.   

Hreppsnefnd er sammála um að fela landslagsarkitektunum Áslaugu Traustadóttur og Aðalheiði Kristjánsdóttur í samráði við skipulagsnefnd og sveitarstjóra að skoða hugmyndirnar og vinna að frekari útfærslu.  

10. Fjármálaráðstefna sveitarfélaganna 26. og 27. nóvember nk.

Friðgerður Baldvinsdóttir gerði að tillögu að oddviti og sveitarstjóri fari á ráðstefnuna.

Heiðar gerði að tillögu sinni að fulltrúi minnihluta fari einnig á ráðstefnuna.

Tillaga Heiðars borin undir atkvæði.    Tillagan felld.  Heiðar greiddi atkvæði með tillögunni, Friðgerður og Fjalar greiddu atkvæði á móti tillögunni og Guðjón og Salvar sátu hjá.

Tillaga Friðgerðar borin undir atkvæði.   Samþykkt með þremur atkvæðum, Heiðar og Salvar sátu hjá.

Heiðar gerði eftirfarandi tillögu:

Ég legg til að fulltrúa minnihlutans verði gefin kostur á að sækja ráðstefnuna og sveitarsjóður greiði ráðstefnugjaldið.

Oddviti gerði að tillögu sinni að þeir sveitarstjórnarmenn sem ekki eru kosnir til ferðarinnar geti sótt ráðstefnuna á sinn kostnað,  en sveitarsjóður greiði ráðstefnugjaldið.  

Tillaga oddvita samþykkt með fjórum atkvæðum, Friðgerður sat hjá.

11. Ósk um kaup á húseignum í gömlu byggðinni.

11.1  Ósk um kaup á  Aðalgötu 30

Hreppsnefnd er sammála um að selja Margréti Elíasdóttur húsið.

11.2  Ósk um kaup á Aðalgötu 34.   

Friðgerður gerði tillögu um að selja húsið Sigurði Kristjánssyni og sonum hans.

Heiðar gerði að tillögu sinni að gengið verði til samningi við Sigurð á grundvelli 6. töluliðs bréfs hans, án þess að hann greiði fyrir húsið með kvöðum um varðveislu.

Tillaga Friðgerðar borin undir atkvæði.   Tillagan samþykkt með fjórum atkvæðum H-lista, Heiðar sat hjá.

Þar sem tillaga Friðgerðar var samþykkt kemur tillaga Heiðars ekki til atkvæða.

12. Bréf til Orkubús Vestfjarða vegna Eyri í Seyðisfirði.

Oddviti gerði að tillögu sinni að sveitarstjóra og oddvita verði falið að gera tillögu um úrbætur fyrir 8. desember nk.

13. Bréf vegna íbúðarhúss í Eyrardal.

Hreppsnefnd er sammála um að fela sveitarstjóra að ræða frekar við bréfritara um erindi þeirra.

14. Bréf Barnaverndarstofu dags. 29.9.1998 vegna barnaverndarnefndar.

Hreppsnefnd felur sveitarstjóra að svara bréfinu.

15. Bréf Guðna Á. Haraldssonar hrl. dags. 19. október sl.

Hreppsnefnd er sammála um að vísa bréfinu til Andra Árnasonar hrl.

16. Bréf Helga Birgissonar hrl. dags. 21. september sl.

Sveitarstjóra falið að svara bréfinu.

17. Samningur við Jarðboranir hf.

Sveitarstjóri lagði samninginn fram til kynningar.   Hreppsnefnd felur sveitarstjóra að vinna áfram að málinu.

18. Bréf frá Samorku dags. 9. nóvember sl.

Hreppsnefnd er sammála um að sveitarstjóri  sækji ráðstefnuna.

Fundargerð upplesin.  Oddviti óskaði eftir athugasemdum við fundargerð.     Fundagerð  samþykkt, fundi slitið kl. 19.50.-

